
Málsnr. 1505001/ ÁÓ 

Minnisblað 
 

Frá: Ásdísi Ólafsdóttur, svæðisskipulagsstjóra, f.h. samráðshóps um vatnsvernd og nýtingu. 

Efni: Fjárhagsáætlun samráðshóps um vatnsvernd og nýtingu árið 2027,  skýringar á kostnaðarliðum.  

Dags:  1. október 2026. 
 

 

Á 62. fundi Samráðshóps um vatnsvernd og nýtingu þann 25. september 2026 voru drög að 

fjárhagsáætlun til umræðu og eftirfarandi bókað í fundargerð:  

1505001 – Fjárhagsáætlun samráðshóps fyrir 2027 

Fyrirliggjandi eru drög að fjárhagsáætlun vegna verkefna samráðshóps fyrir árið 2027. Lagt er til að 

SSH verði falið að fullvinna fjárhagsáætlun og uppfæra í samræmi við umræður fundarins og senda til 

stjórnar SSH til kynningar og aðildarsveitarfélaga SSH og Veitna/ON vegna fjárhagsáætlunargerðar 

þeirra. 

Niðurstaða fundar:  

Samþykkt að SSH uppfæri fjárhagsáætlun til samræmis við umræður fundarins. Þá er samþykkt að í 

framhaldinu fela SSH að senda fjárhagsáætlun til stjórnar SSH til kynningar, og aðildarsveitarfélaga 

SSH og Veitna/ON vegna fjárhagsáætlunargerðar þeirra. 

Sjá uppfærða fjárhagsáætlun hópsins á mynd 1.  

Í þessu minnisblaði er farið nánar yfir kostnaðarliði fjárhagsáætlunar 2027. Kostnaður vegna reksturs 

er áætlaður 26.500.000 kr. og vegna nýfjárfestingar 14.000.000 kr. árið 2027.  

Ljóst er að umsvif hópsins jukust í tengslum við borun þriggja rannsóknarborhola, sem hófst sumarið 

2024. Borun tveggja hola er enn ólokið. Jarðlög á svæðinu eru þannig að mikil óvissa er varðandi 

kostnað og framkvæmd áframhaldandi borunar á svæðinu. Á 50. fundi samráðshópsins þann 30. janúar 

2025 var bókað í fundargerð vegna málsins:  

2107002 - Nýjar rannsóknarborholur í Bláfjöllum – mælingar 

Fyrirliggjandi er minnisblað frá COWI um möguleika og fyrirkomulag mælinga og mælingabúnað í 

borholum á Bláfjallasvæðinu. 

Verkefnastjóri frá COWI fer yfir minnisblaðið. 

Niðurstaða fundar: 

Fundarmenn eru sammála um að mikilvægt sé að fá í gang mælingar í holunum BF-03, BF-06, BF-

07. Einnig er mikilvægt að fá jarðlagagreiningu á holu BF-06. 

Ljóst er að óvissa er mikil varðandi kostnað og framkvæmd áframhaldandi borunar BF-09 og BF-08. 

Niðurstöður mælinganna gætu varpað ljósi á þörf á áframhaldandi borun í holum BF-09 og BF-08, 

eða nýju holum annars staðar á svæðinu. Ávinningur við áframhaldandi borun með annarri boraðferð 

en áður, verður að vera meiri en áhættan við borunina. 

 

Skrifstofu SSH er falið að athuga möguleika á því að fá jarðlagagreiningu á holu BF-06. 

 

Skrifstofu SSH og verkefnastjóra COWI er falið að koma mælingum í gang samkvæmt tillögum í 

fyrirliggjandi minnisblaði COWI dags. 20.janúar 2025 og gera samninga þar af lútandi. 

Í framhaldinu var málið tekið fyrir á 600. fundi stjórnar SSH þann 3. mars 2025 og samþykkt að 

tilfærslur yrðu gerðar milli kostnaðarliða fjárhagsáætlunar 2025 til að unnt væri að hefja mælingar á 

svæðinu. SSH var falið að gera hlutaðeigandi samninga um rekstur og niðursetningu mæla.  

Um kostnaðarliði fjárhagsáætlunar 2027  

Á vegum samráðshópsins hefur verið unnið að reglubundinni uppfærslu grunnvatns- og rennslislíkans 

höfuðborgarsvæðisins. Líkanið er hýst hjá ráðgjafastofunni Vatnaskilum og gegnir lykilhlutverki í 

framfylgd vatnsverndar sem og við mat á áhrifum framkvæmda eða starfsemi á aðrennslissvæðum 

vatnsbóla höfuðborgarsvæðisins. Áætlunin vegna kostnaðarliðarins Árleg endurskoðun grunnvatns og 

rennslislíkans er byggð á kostnaðaráætlun og rauntölum fyrri ára.  

Gert er ráð fyrir rekstri vatnsnema í Bláfjöllum en gengið var frá samningum við COWI um uppsetningu 

og rekstur mælistöðva grunnvatns í þremur borholum vorið 2025. Áætlun vegna kostnaðarliðarins 

Rekstur vatnsnema í Bláfjöllum er byggð á samningunum. Mælibúnaður er þegar til staðar í tveimur af 

þremur holum en á árinu 2026 var á áætlun að koma niður nema í þriðju holuna. Hindranir reyndust 

fyrir því og miðast fjárhagsáætlun ársins 2027 því við rekstur mæla í tveimur holum.  

Kostnaðarliðurinn Verkefnastjórnun og ráðgjöf v. verkefna hópsins var einnig á áætlun hópsins fyrir 

árið 2026. Verkefni hópsins og umsvif hans eru töluvert umfangsmeiri en áður. Borun 

rannsóknarborhola, rekstur og niðursetning mæla hefur bæst við verkefni hópsins á undanförnum árum. 

Auk þess hefur borið á fyrirætlunum um uppbyggingar- og skipulagsverkefni í nágrenni 

vatnsverndarsvæða höfuðborgarsvæðisins. Fyrir liggur einnig að leggja þarf mat á þau mæligögn sem 

safnast á Bláfjallasvæðinu og í framhaldinu mat á þörf fyrir áframhaldandi borun á svæðinu. Af þeim 

ástæðum er talið nauðsynlegt að tryggja svigrúm í fjárhagsáætlun til að hafa möguleika á að óska eftir 

sérfræðiráðgjöf, aðstoð við utanumhald verkefna og undirbúning funda, eftir þörfum. Þetta er 

sérstaklega mikilvægt á meðan verkefnin eru jafn umfangsmikil og nú er. 

 

Tafla 1 Kostnaðarliðir fjárhagsáætlunar 2027 vegna reksturs.  

Kostnaðarliðir v. reksturs Áætlun 2027 

Árleg endurskoðun grunnvatns og rennslislíkans  16.000.000 kr.  

Rekstur vatnsnema í Bláfjöllum  2.600.000 kr.  

Verkefnastjórnun og ráðgjöf v. verkefna hópsins 6.000.000 kr. 

Annað og óvissuálag 1.900.000 kr.  

Eins og áður hefur komið fram hefur borun rannsóknarborhola á Bláfjallasvæðinu verið stöðvuð og 

gert er ráð fyrir að ákvörðun um áframhaldandi borun verði tekin þegar niðurstöður mælinga liggja 

fyrir. Ekki er gert ráð fyrir að áframhaldandi borunum á fjárhagsáætlun ársins 20271. Verði tekin 

ákvörðun um að hefja skuli borun að nýju á árinu 2027, mun verða sérstaklega óskað eftir fjármagni 

vegna þess verkefnis. Þó er gert er ráð fyrir kostnaði vegna frágangs á svæðinu undir liðnum Borun 

rannsóknarborhola.  

Verkefnastýring og sérverkefni v. borunar er enn liður á kostnaðaráætlun en gert er ráð fyrir 

áframhaldandi sérfræðiráðgjöf tengt borverkefni á svæðinu. Til dæmis varðandi ákvörðun um áframhald 

á borun og boraðferð, auk ráðgjafar við frágang á svæðinu. Þessi kostnaður er þó lægri en árið 2026.  

Liðnum óvissa var bætt við vegna óvissu bæði vegna reksturs og nýfjárfestingar en það er gert vegna 

reynslu fyrri ára af óvissu tengdri verkefnum hópsins. Þessi liður er lægri en árið 2026.  

 

Tafla 2. Kostnaðarliðir fjárhagsáætlunar 2027 vegna nýfjárfestingar.  

Kostnaðarliðir v. nýfjárfestingar Áætlun 2027 

Borun rannsóknarborhola   10.000.000 kr.  

Verkefnastýring og sérverkefni v. borunar   2.000.000 kr.  

Óvissa 2.000.000 kr. 

 

 
1 Ekki var heldur gert ráð fyrir borun á áætlun 2026.  

Mynd 1: Fjárhagsáætlun Samráðshóps um vatnsvernd og nýtingu árið 2027 uppfærð í samræmi við ákvörðun 62. fundar 

samráðshóps um vatnsvernd og nýtingu.  

 

Virðingarfyllst, 

 

Ásdís Ólafsdóttir 

svæðisskipulagsstjóri höfuðborgarsvæðisins  

